MEDUNARODNI IZVJESTAJ O VJIERSKIM SLOBODAMA ZA 2019. GODINU
BOSNA | HERCEGOVINA

Sazetak

Ustavom Bosne i Hercegovine (BiH) i entitetskim ustavima — Ustavom Federacije Bosne i
Hercegovine (FBiH) i Ustavom Republike Srpske (RS) — zasti¢eni su sloboda vjerske misli i
prakse, zabranjena je vjerska diskriminacija i dozvoljeno je slobodno djelovanje registriranih
vjerskih organizacija. Ustavom FBiH je vjeroispovijest proglaSena ,vitalnim nacionalnim
interesom** konstitutivnih naroda. Ustavom RS-a je uspostavljena Srpska pravoslavna crkva (SPC)
kao ,,crkva srpskog naroda i drugih naroda pravoslavne vjere.” Ustavom BiH su zagarantirane sve
tri pozicije ¢lana Predsjedni$tva, mandati u jednom domu Parlamentarne skupstine i funkcije u
nekim drugim organima vlasti pripadnicima tri najbrojnija naroda — Srba koji pretezno pripadaju
Srpskoj pravoslavnoj crkvi, Hrvata koji u najve¢em broju pripadaju Rimokatoli¢koj crkvi, 1
Bosnjaka koji su pretezno muslimani. Ministarstvo za ljudska prava je donijelo nove propise koji
omogucavaju prijavljivanje povreda vjerskih sloboda direktno tom Ministarstvu koje je zaduzeno
da u saradnji s nadleznim organima vlasti poduzima korekcijske mjere kako bi se povrede prava
ispravile. Vjerske zajednice u podru¢jima u kojima predstavljaju manjinu su izvijestile da su i dalje
izlozene diskriminaciji od strane organa vlasti u pogledu izdavanja dozvola za izgradnju ili
renoviranje vjerskih objekata, te u obrazovanju, zaposSljavanju i pruzanju socijalnih usluga.
Predsjednistvo joS uvijek nije prihvatilo sporazum kojim bi se zadovoljile vjerske potrebe radnika
muslimanske vjeroispovijesti. U izvjestaju za 2018. godinu je Islamska zajednica (IZ) navela da
je jedna skola zaprijetila da ¢e kazniti u¢enike muslimanske vjeroispovijesti ako ne nadoknade
casove koje su propustili tokom vjerskog praznika. U istom izvjeStaju se navodi da je u OruZanim
snagama pripadnicima muslimanske vjeroispovijesti dva mjeseca sluzeno svinjsko meso.
Medureligijsko vije¢e (MRV), nevladina organizacija (NVO) koje se sastoji od predstavnika Cetiri
glavne vjerske zajednice u zemlji, ponovo je izvijestilo da se istraga 1 krivi¢no gonjenje pocinitelja
vjerski motiviranih djela vode neprihvatljivo sporo. U septembru je predsjedavaju¢i Skupstine
Kantona Sarajevo Dino Konakovi¢ izjavio u jednom intervjuu da mu ne smeta Sto lokalna osnovna
Skola 1 dalje nosi naziv po ustasi i antisemitu iz Drugog svjetskog rata koji je velicao Hitlera.

MRYV je u toku godine evidentiralo 10 prijavljenih djela vandalizma usmjerenih protiv vjerskih
lokaliteta i jedan slucaj verbalnog napada na pravoslavnog svestenika i izjavilo je da je stvarni broj
incidenata vjerovatno puno veéi. Organizacija za sigurnost i saradnju u Evropi (OSCE) je izjavila
da je u 2018. godini zaprimila prijave 17 slucajeva pristranog postupanja usmjerenog protiv
muslimana, 10 protiv kr$¢ana i dva protiv Jevreja. U jednom incidentu s elementima nasilja koji
je prijavljen misiji OSCE-a u zemlji radilo se o fizickom napadu i vrijedanju jednog Srbina u toku
srpskog pravoslavnog praznika. Medu incidentima usmjerenim protiv pripadnika islamske
vjeroispovijesti su hici ispaljeni na dzamiju, krada i djela vandalizma pocinjena nad dzamijama,
medu kojima su i djela u kojima su bacene svinjske iznutrice na dzamiju, polomljena stakla i
ispisani grafiti na dzamijama. U dva antisemitska incidenta vandali su ispisali grafite, medu njima
I Kukaste krstove, na vratima jednog jevrejskog stana. MRV nastavlja promovirati meduvjerski
dijalog kroz konferencije i projekte skupa s lokalnim organima vlasti.

Predstavnici Ambasade SAD-a su prilikom susreta s predstavnicima vlasti naglasavali potrebu za
promoviranjem postivanja vjerske razlicitosti 1 jednakog postupanja prema vjerskim manjinama.



Na redovnim sastancima sa vjerskim zajednicama, zvani¢nici Ambasade su na njih i dalje apelirali
da unaprijede medureligijski dijalog kako bi doprinijeli razvoju mirnog i stabilnog drustva.
Ambasada je i dalje odrzavala redovne kontakte s MRV-om i financirala neke njegove
meduvjerske aktivnosti.

Dio I. Vjerska demografija

Prema procjenama Vlade SAD-a, u BiH ima ukupno 3,8 miliona stanovnika (procjena sredinom
2019. godine). Prema rezultatima posljednjeg popisa stanovnistva koji je proveden 2013. godine,
sunitski muslimani ¢ine oko 51 posto stanovnistva, pravoslavci 31 posto, rimokatolici 15 posto i
ostali, ukljucujuci protestante 1 Jevreje, 3 posto.

Postoji snazna veza izmedu etniCke pripadnosti i vjere: Srbi u BiH su povezani, prije svega, sa
Srpskom pravoslavnom crkvom, a Hrvati u BiH s Rimokatolickom crkvom. Bo$njaci su pretezno
muslimani. Jevrejska zajednica, prema vlastitim procjenama, ima oko 1.000 pripadnika, od kojih
vec¢ina zivi u Sarajevu. Vecina Srba pravoslavaca zivi u RS-u, a ve¢ina muslimana i katolika u
FBiH. Protestantska i veéina drugih manjih vjerskih zajednica imaju najbrojnije Clanstvo u
Sarajevu i Banja Luci.

Dio II. Stanje postivanja slobode vjere od strane vlasti
Zakonski okvir

Aneksom IV Daytonskog mirovnog sporazuma, koji predstavlja Ustav BiH, zasti¢ena je sloboda
misli, savjesti 1 vjeroispovijesti. Prema Ustavu, nikome nece biti oduzeto drzavljanstvo zbog
njegove vjere i sve osobe uzivaju ista prava i slobode, bez diskriminacije na osnovu vjerske
pripadnosti.

Prema Ustavu FBiH, sve osobe imaju slobodu vjeroispovijesti, kao i slobodu javnog i privatnog
ispovijedanja vjere i zabranjena je diskriminacija na osnovu religije ili vjere. Ustavom FBiH je
vjera definirana kao vitalni nacionalni interes konstitutivnih naroda.

Ustavom RS-a je uspostavljena Srpska pravoslavna crkva (SPC) kao ,,crkva srpskog naroda i
drugih naroda pravoslavne vjere.” Ustavom su zajamcene jednake slobode, prava i obaveze svih
gradana, bez obzira na vjeru, i zabranjeno je poticanje na vjersku mrznju i netrpeljivost. Propisano
je da su vjerske zajednice jednake pred zakonom, slobodne u vrSenju vjerskih poslova 1 vjerskih
obreda, mogu osnivati vjerske $kole i izvoditi vjersku nastavu u svim §kolama, baviti se privrednim
djelatnostima, primati darove, stvarati zaklade i njima upravljati, u skladu sa zakonom.

Drzavnim Zakonom o slobodi vjere zagarantirana je sloboda savjesti, kao i1 pravni status crkava 1
vjerskih zajednica. Da bi stekle zvanican status priznate vjerske zajednice, vjerske grupe se moraju
registrirati. Neregistrirane vjerske zajednice se mogu okupljati radi prakticiranja vjere, ali nemaju
pravni status i ne mogu biti zastupljene kao vjerska zajednica. Registracijom vjerske zajednice
dobivaju mnogobrojna prava koja nemaju vjerske zajednice koje nisu registrirane, ukljucujuci i
pravo na obavljanje zajednickih poslova, kao $to su humanitarni rad, prikupljanje sredstava i
izgradnja i koriStenje bogomolja. Prema Zakonu, crkve i vjerske zajednice su reprezentativne



ustanove i organizacije vjernika, osnovane u skladu s vlastitim propisima, nau¢avanjima, vjerama,
tradicijama 1 praksama. Zakonom je priznat pravni status Cetiri ,,tradicionalne* vjerske zajednice:
Islamske zajednice, Srpske pravoslavne crkve, Katoli¢ke crkve i Jevrejske zajednice. Ministarstvo
pravde Bosne i Hercegovine vodi jedinstven registar svih vjerskih zajednica, a Ministarstvo za
ljudska prava 1 izbjeglice ima obavezu da dokumentira sve slu€ajeve krSenja prava na slobodu
vjere.

Prema drzavnom Zakonu, novu vjersku zajednicu ili crkvu moze osnovati 300 ili viSe punoljetnih
drzavljana Bosne i Hercegovine podnoSenjem pisane prijave 0 osnivanju nove vjerske zajednice
ili crkve Ministarstvu pravde. Medu drugim zakonskim uvjetima za registraciju je i izrada Statuta
izkojeg je vidljiv nacin ispovijedanja vjere i odluka o osnivanju, usvojena od najmanje 30 osnivaca
crkve ili vjerske zajednice. U roku od 30 dana nakon zaprimanja prijave o osnivanju crkve ili
vjerske zajednice, Ministarstvo pravde donosi rjesenje o upisu u registar crkava i vjerskih
zajednica, a protiv negativne odluke se zalba podnosi Vije¢u ministara BiH. Nema izvjesStaja o
tome da je Ministarstvo odbilo prijavu o osnivanju nove vjerske zajednice ili crkve. Zakon
omogucava vjerskim zajednicama upisanim u registar crkava i vjerskih zajednica da osnivaju svoje
unutrasnje organe koji ¢e djelovati bez ogranienja. Prema Zakonu, Ministarstvo moze odbiti
zahtjev za upis u registar crkava i vjerskih zajednica samo ako ocijeni da su sadrzaj i nacin
obavljanja vjerskih obreda ,,protivni pravnom poretku, javnom moralu ili Stete zivotu 1 zdravlju ili
drugim pravima i slobodama vjernika i gradana.*

Prema Zakonu, nova crkva ili vjerska zajednica se ne moze osnovati pod istim ili sli¢nim imenom
postojece crkve ili vjerske zajednice. Niko ne moze bez suglasnosti nadleznih tijela crkve ili
vjerske zajednice koristiti njene sluzbene simbole, znamenja i atribute.

Temeljnim ugovorom izmedu Vlade BiH i Svete Stolice priznaje se javno-pravni subjektivitet
Katolicke crkve 1 daju se odredena prava, medu njima 1 pravo na uspostavljanje obrazovnih i
humanitarnih institucija, vjersku naobrazbu u javnim i privatnim $kolama i sluzbeno priznavanje
katolickih blagdana. Povjerenstvo za provedbu Temeljnog ugovora se sastoji od pet clanova ispred
vlade 1 pet predstavnika Svete stolice. Sli¢an ugovor postoji i izmedu Vlade BiH 1 Srpske
pravoslavne crkve, s tim da ugovorne strane nisu uspostavile komisiju za provedbu ugovora.

Drzava priznaje Islamsku zajednicu kao jedinstvenu vrhovnu institucionalnu vjersku vlast za sve
muslimane u zemlji, ukljucujuci i imigrante i izbjeglice, kao i1 za Bosnjake 1 druge muslimane iz
BiH koji zive izvan domovine, a prihvacaju autoritet Islamske zajednice. Prema Zakonu, niti jedna
islamska vjerska zajednica se ne moze upisati u registar crkava i vjerskih zajednica koji se vodi u
Ministarstvu pravde, niti otvoriti dzamiju, bez dozvole Islamske zajednice.

U sve tri administrativne jedinice BiH su djela pocinjena iz mrznje kaznjiva prema njihovim
kriviénim zakonima. Prema odredbama tih zakona, djela pocinjena iz mrznje su sva krivicna djela
pocinjena zbog rasne pripadnosti, boje koZe, vjerskog uvjerenja, nacionalnog ili etnickog porijekla,
invaliditeta, roda, seksualne orijentacije ili rodnog identiteta zrtve. Prema krivicnim zakonima,
ovakva motivacija mora biti tretirana kao otezavajuca okolnost prilikom odmjeravanja kazne za
bilo koje pocinjeno djelo, osim ukoliko zakonom nije propisana stroza kazna za kvalificirane
oblike krivi¢nih djela.



Zakonima FBiH i RS, kao i zakonima svih 10 kantona, potvrdeno je pravo svakog gradanina na
vjersku pouku. Prema zakonu, predstavnik svake zvanicno registrirane vjerske zajednice je
odgovoran za vrSenje vjerske pouke u svim javnim i privatnim predSkolskim ustanovama i
osnovnim i srednjim $kolama i na univerzitetima, ukoliko postoji dovoljna potraznja. Djeca iz
manjinskih vjerskih zajednica imaju pravo na vjersko obrazovanje samo ako postoji 18 ili vise
ucenika iz takve zajednice u jednom razredu. Vjerske zajednice biraju i obucavaju svoje
vjeroucitelje. Vjeroucitelji su djelatnici skole u kojoj vrSe poucavanje, s tim da imaju odobrenje
vjerske institucije koja je nadlezna za nastavni plan i program vjeronauke.

Islamska zajednica, Srpska pravoslavna crkva i Katoli¢ka crkva izraduju i odobravaju nastavne
planove i programe vjeronauke u cijeloj zemlji. Javne $kole nude vjersku pouku iz one vjere koja
predstavlja ve¢inu u odredenoj skoli, uz nekoliko izuzetaka.

U Federaciji, u pet kantona s bosnjackom veé¢inom u osnovnim i srednjim $kolama izvodi se
islamska vjeronauka po dva ¢asa sedmicno ili u¢enici mogu pohadati Casove etike. U kantonima s
hrvatskom ve¢inom ucenici hrvatske nacionalnosti u osnovnim i srednjim Skolama pohadaju
casove katolickog vjeronauka, i to dva ¢asa sedmi¢no u osnovnim i srednjim $kolama, kao izborni
predmet ili pohadaju Casove etike. U 5 osnovnih 1 10 srednjih katolickih Skola u FBiH 1 RS u
kojima ucenici hrvatske nacionalnosti nisu veéina roditelji imaju moguénost izbora izmedu
izbornih predmeta katolicki vjeronauk i etika. Ministarstvo obrazovanja Kantona Sarajevo je u
Skole uvelo, uz islamsku i katolicku, takoder i pravoslavnu i protestantsku vjeronauku. U
septembru je Ministarstvo prosvjete RS uvelo vjeronauku u srednje $kole kao izborni predmet.

Ustavom BiH je zagarantirana zastupljenost tri naroda — Srba, Hrvata i Bosnjaka - u organima
vlasti i Oruzanim snagama. U Ustavu se eksplicitno ne spominje zastupljenost vjerskih zajednica,
iako je svaki narod iz Ustava povezan s odredenom religijom.

Prema Ustavu BiH svi mandati u Domu naroda (jedan od dva doma Parlamentarne skupstine) i
funkcije u izvrSnoj vlasti pripadaju pripadnicima tri konstitutivna naroda prema ustavom
utvrdenim kvotama. Pripadnici vjerskih manjina, prema Ustavu, nemaju pravo na mandat u Domu
naroda. Troc¢lano PredsjedniStvo se mora sastojati od jednog bosnjackog, jednog hrvatskog i
jednog srpskog ¢lana.

Zakonom o zabrani diskriminacije su zabranjeni iskljucivanje, ogranicavanje i povlasteni tretman
osoba iskljucivo na osnovu vjere prilikom zaposljavanja i pruzanja socijalnih usluga u javnom i
privatnom sektoru.

Drzava je potpisnica Medunarodnog pakta o gradanskim i politickim pravima.
Prakse vlasti

U aprilu je Ministarstvo za ljudska prava i izbjeglice izdalo nova uputstva za primjenu Zakona o
slobodi vjere i pravnom polozaju crkava i vjerskih zajednica. Osim odredaba koje se odnose na
saradnju s crkvama i vjerskim zajednicama i autonomiju crkava i vjerskih zajednica, uputstva
sadrze i mjeru kojom je crkvama, vjerskim zajednicama i grupama ili fizickim osobama dato pravo
da prijave povrede njihovih prava na slobodu vijere direktno Ministarstvu za ljudska prava i



izbjeglice. Ministarstvo za ljudska prava i izbjeglice nakon toga trazi od nadleznog drzavnog,
entitetskog, kantonalnog ili op¢inskog organa da poduzme zakonom propisane mjere kojima ¢e
sprijeciti takve povrede zakona.

Zvanicnici su javno potvrdili potrebu za rjeSavanjem pitanja presude Evropskog suda za ljudska
prava iz 2009. godine prema kojoj drzava treba izmijeniti Ustav kako bi se omogudéilo
pripadnicima vjerskih i drugih zajednica, ukljucujuci i Jevreje, da se kandidiraju za PredsjedniStvo
BiH i Dom naroda Parlamentarne skups$tine BiH, ali tokom godine nisu niSta poduzeli u tom
pravcu. Prema promatra¢ima, presudom Evropskog suda za ljudska prava je utvrdeno da je Ustav
diskriminiraju¢i prema manjinama s obzirom da su funkcije u izvrS$noj vlasti i mandati u
parlamentu rasporedeni samo medu Srbima, Hrvatima i Bo$njacima.

Prema zvani¢nicima IZ, hrvatski 1 srpski ¢lan Predsjednistva BiH ponovno su blokirali usvajanje
ugovora postignutog izmedu drzave i Islamske zajednice 2015. godine, a kojim se vjernicima daje
pravo na postivanje ogranicenja u pogledu vrste hrane u javnim institucijama, prostor za obavljanje
molitve, odsustvo s posla petkom u vrijeme dzuma-namaza i pravo na odsustvo s posla jednom
godisnje u svrhu odlaska u Meku radi obavljanja hadza. Zvanic¢nici IZ su izjavili da je sporazum
blokiran zato Sto hrvatski 1 srpski ¢lan PredsjedniStva smatraju da bi time muslimani dobili ve¢a
prava u odnosu na prava koja imaju katolicka i srpska pravoslavna zajednica.

U martu je Komisiju za slobodu vjere Rijaseta I1Z — najviSeg vjerskog i upravnog tijela IZ — objavila
SVOj Izvjestaj o registriranim slucajevima povreda prava na slobodu vjere muslimana za 2018.
godinu u zemlji. Komisija je izjavila da je zaprimila Sest prijava od vladinih i nevladinih subjekata.
Jednu prijavu je dostavila 1Z u Janji, u RS-u, prema kojoj su zvani¢nici Skole Mesa Selimovié
izvrsili povredu prava oko 500 bosnjackih ucenika prijete¢i im da ¢e ih kazniti ako ne nadoknade
casove koje su propustili u toku Ramazanskog bajrama. U drugom slucaju, I1Z se Zzalila da Skole u
zemlji nemaju prostorije za molitvu.

Domace nevladine organizacije su izvijestile da organi vlasti nisu ponistili odluku Visokog
sudskog i tuzilackog vije¢a (VSTV) iz 2015. godine kojom je zabranjeno zaposlenima u
pravosudnim institucijama nositi bilo koja ,,vjerska obiljeZja* na poslu, ukljucujuéi i hidzab.
Medutim, u toku godine VSTV nije primjenjivao takve instrukcije.

Prema vjerskim sluzbenicima manjinskih zajednica, one su i dalje diskriminirane od strane
lokalnih vlasti u pogledu koristenja vjerske imovine i izdavanja dozvola za gradnju novih vjerskih
objekata ili renoviranje postoje¢ih. Opéinske vlasti u Drvaru i dalje odbijaju dodijeliti zemljiSte za
izgradnju nove katoliCke crkve, tvrde¢i da njena izgradnja nije predvidena urbanistickim
planovima iz 1980. godine. U junu je kantonalno Ministarstvo graditeljstva, obnove, prostornog
uredenja 1 zastite okoliSa u Livnu naredilo Op¢ini Drvar da izda lokacijsku dozvolu za katolicku
crkvu u Drvaru za izgradnju pastoralnog i humanitarnog centra na imovini u vlasnis$tvu Katolicke
crkve. Time je poniStena prvobitna odluka Op¢ine Drvar kojom je odbijen zahtjev Crkve. Do kraja
godine Op¢ina Drvar je odbijala provesti ovu odluku, iako je rok za njenu provedbu bio 5. juni
2019. godine.

Dana 1. oktobra je Evropski sud za ljudska prava svojom odlukom nalozio vlastima BiH da
izmjeste srpsku pravoslavnu crkvu koja je nelegalno sagradena na zemljiStu podnositeljice



apelacije Fate Orlovi¢ u Bratuncu. Sud je utvrdio da je crkva nezakonito sagradena 1998. godine i
nalozio organima vlasti da osiguraju njeno izmjeStanje u roku od 3 mjeseca, da zemljiSte vrate u
posjed Fate Orlovi¢ i da joj isplate 5.000 eura (5.600 USD) i 2.000 eura (2.200 USD) njenim
srodnicima na ime naknade Stete. Srpska pravoslavna crkva je izgladila crkvu nakon §to su Fata
Orlovi¢ 1 njena porodica protjerani iz svoje kuce u toku rata koji je trajao od 1992. do 1995. godine.
Evropski sud za ljudska prava je svojom odlukom utvrdio da organi vlasti nisu postupili u skladu
s odlukama Komisije za imovinske zahtjeve raseljenih osoba i izbjeglica iz 1999. godine |
Ministarstva za izbjeglice i raseljena lica RS iz 2001. godine i nalozio da se Fati Orlovi¢ u cijelosti
vrati njeno zemljiSte, ¢ije oduzimanje predstavlja povredu prava na imovinu.

Lideri Cetiri tradicionalne vjerske zajednice u BiH i dalje naglaSavaju da uporno nepostojanje bilo
kakve institucionalne odgovornosti zemlje prema pravima vjerskih zajednica ometa nastojanja
vjerskih zajednica da rijeSe pitanje restitucije imovine koja je oduzeta i nacionalizirana u doba
vladavine komunizma, u periodu od 1946. do 1965. godine. U novembru je Jakob Finci,
predsjednik Jevrejske zajednice BiH, izjavio da je BiH jedina zemlja u regiji koja nista nije uradila
na rjeSavanju problema restitucije. Izjavio je da nepostojanje rjesenja stavlja teret na vjerske
zajednice s obzirom da bi sporna imovina mogla biti vazan i prijeko potreban izvor njihovih
prihoda.

Prema nevladinim organizacijama, kao $to su Vasa prava, vlasti jo§ uvijek nisu provele zakonske
odredbe koje se odnose na vjersku pouku djece povratnika, posebno u segregiranim Skolskim
sistemima, ¢esto po nalogu viSih organa vlasti koji nastoje opstruirati proces. Roditelji preko 500
djece povratnika bosnjacke nacionalnosti u nekoliko zajednica u RS-u ve¢ sedmu godinu zaredom
bojkotiraju javne Skole 1 za svoju djecu su odabrali alternativhu nastavu organiziranu u
prostorijama upravne zgrade 1Z, uz podrsku Federalnog ministarstva obrazovanja.

Predstavnici akademske zajednice 1 NVO su izvijestili o kontinuiranom druStvenom pritisku na
ucenike iz zajednica Sirom zemlje da izu€avaju vjeronauku iz svoje vjere. Jedna majka iz Banja
Luke je izjavila pred novinarima da njena kéerka ne Zeli prestati pohadati ¢asove vjeronauka zato
Sto se ne Zeli osjecati isklju¢enom, ni drugaéijom od drugih ucenika.

Prema bosnjacko-muslimanskim, hrvatskim katolickim i srpskim pravoslavnim vjerskim
zajednicama, organi vlasti 1 dalje selektivno posStuju prava vjerskih grupa u podrucjima u kojima
one predstavljaju vjersku manjinu, u pogledu ostvarivanja pristupa obrazovanju, zaposljavanju,
zdravstvenoj zastiti i drugim socijalnim uslugama. Izjavili su da su posebno izbjeglice koje se
vra¢aju u svoje prijeratne zajednice u skladu s Daytonskim mirovnim sporazumom izloZene
diskriminaciji. Povratnici boSnjacke nacionalnosti su se zalili da se u Skolama u RS-u obiljezava
sv. Sava kao zvanican praznik $kola; Bo$njaci su izjavili da to smatraju diskriminacijom s obzirom
da je sv. Sava pravoslavni svetac.

Vode manjinskih vjerskih zajednica i lokalne NVO, posebno u Kantonu 10 u zapadnom dijelu
Federacije i u nekoliko op¢ina u isto¢nim dijelovima RS-a, izvijestile su da vlasti i dalje ne pruzaju
usluge niti zaStitu manjinama 1 da im onemogucavaju koriStenje prava na zdravstvenu zastitu,
penziju i druge socijalne beneficije, te prijenos evidencije o u€enicima iz jednog dijela zemlje u
drugi. Lokalne NVO su izvijestile da je srpska pravoslavna manjinska vjerska zajednica u
op¢inama u Kantonu 10 Drvar, Bosansko Grahovo i Glamo¢ diskriminirana, posebno u pogledu



ostvarenja prava na obrazovanje na materinjem jeziku (ukljucujuéi i upotrebu ¢irilice) i na ucenje
historije 1 knjizevnosti njihove nacionalne zajednice te zaposljavanje u javnim preduzec¢ima.

Vjerske vode su ponovo izvijestile da je i dalje prisutna diskriminacija od strane lokalnih vlasti u
pogledu pruzanja policijske zaStite 1 pokretanja istrage u sluCajevima prijetnji nasiljem,
maltretiranja i vandalizma. lako je svega mali broj slucajeva prijavljen, MRV je izjavilo da policija
tretira te slucajeve kao djela obi¢ne krade ili vandalizma, bez da uzima u obzir djela po¢injena na
vjerskim lokalitetima i koja bi mogla biti kvalificirana kao djela pocinjena iz mrznje. Naprimjer,
nakon incidenta 24. jula u kojem je pet osoba kamenovalo RijeCansku dzamiju u Zvorniku, MRV
je izjavilo da je prema izvjeStaju policije materijalna Steta na DZamiji zanemariva i da policija nije
tretirala taj slucaj kao djelo pocinjeno iz mrznje.

Prema godi$njem izvjeStaju Medureligijskog vije¢a za 2018. godinu, objavljenog u maju, policija
je u 2018. godini identificirala svega 34 posto pocinitelja djela motiviranih mrznjom, u usporedbi
s 45 posto u 2017. godini. S obzirom da su vjera i nacionalna pripadnost ¢esto blisko povezani,
teSko je bilo izvrsiti klasifikaciju mnogih djela kao djela po€injenja iskljucivo iz razloga vjerskog
identiteta oSte¢enih strana.

U izvjestaju je MRV navelo da su istrage i kriviéno gonjenje od strane vlasti neprihvatljivo spore,
pri ¢emu je potrebno u prosjeku od pet do sedam godina da se okoncaju slucajevi prijavljeni kao
krivi¢na djela. Prema MRV, od 219 incidenata usmjerenih protiv vjerskih lokaliteta ili sluzbenika
koje je MRV evidentiralo od 2010. godine, policija je identificirala osumnji¢ene u 75 slu¢ajeva,
dok su svega 23 osumnjicena krivicno gonjena. U toku godine je MRV izjavilo da su organi vlasti
identificirali svega dva osumnji¢enika u aktivnim predmetima i da nisu pokrenuli niti jedno novo
krivicno gonjenje. Osim toga, MRV je izjavilo da je nastavljena praksa nadleznih organa u kojoj
takve napade ne kvalificiraju kao krivi¢na djela po€injena iz mrznje. MRV je ponovilo da propust
vlasti da gone mnoge slu¢ajeve odraZzava nepoznavanje krivi¢nih djela poc¢injenih iz mrznje 1 Zelju
za odvrac¢anjem od kritike na racun vjerske netrpeljivosti.

Komisija IZ je takoder izvijestila da u Oruzanim snagama jo$ uvijek nije obezbijedena halal hrana
pripadnicima muslimanske vjeroispovijesti i da im je u toku dva mjeseca 2018. godine sluzena
konzervirana hrana sa svinjetinom. Prema izvjeStaju komisije, Veterinarski institut u Sarajevu je
potvrdio da se ne sluzi halal hrana.

Skupstina Kantona Sarajevo jos§ uvijek nije provela svoju odluku iz 2018. godine o promjeni naziva
osnovne Skole i jedne ulice u Dobrosevi¢ima, u op¢ini Novi Grad, u Kantonu Sarajevo, koji su
prethodno nazvani po Mustafi Busuladzi¢u. Busuladzi¢ je bio ustasa iz doba Drugog svjetskog rata
koji je veli¢ao Hitlera i koji je bio poznat po svom antisemitizmu. Skola i ulica su jo§ uvijek
nazvane po Busuladzi¢u. 16. septembra je Dino Konakovi¢, predsjednik Skupstine Kantona
Sarajevo, izjavio u jednom intervjuu da mu ne smeta Sto je Skola u DobrosSevi¢ima nazvana po
Busuladzic¢u.

Prema rijeCima predstavnika KatoliCke crkve, zajednicko povjerenstvo za provedbu Temeljnog
ugovora sa Svetom stolicom se nije sastajalo u toku godine i nije se nikako sastajalo od juna 2016.
godine uslijed, kako se pretpostavlja, nepostojanja interesa organa vlasti i zato $to jo$ uvijek nije
bilo formirano novo Vije¢e ministara nakon op¢ih izbora odrzanih u oktobru 2018. godine. Prema



Katoli¢koj crkvi, vlasti nisu provele ranije dogovore Povjerenstva, niti su donijele zakon o
postivanju vjerskih blagdana.

Ugovor izmedu Vlade i Srpske pravoslavne crkve takoder nije proveden; do kraja godine ni Srpska
pravoslavna crkva ni Vlada nisu imenovale ¢lanove komisije za provedbu Sporazuma.

Medunarodne i domace nevladine organizacije, pripadnici akademske zajednice i vladine agencije
su izvijestile da je svaka veca politicka stranka i dalje povezana s vjerom dominantne nacije medu
svojim ¢lanovima: najvece nacionalne boSnjacke stranke i dalje su povezane s Islamskom
zajednicom, najvece nacionalne hrvatske stranke su i dalje povezane s Katolickom crkvom i dvije
najvece srpske stranke sa Srpskom pravoslavnom crkvom.

Dio III. Stanje postivanja slobode vjere u drustvu

MRV, koje evidentira i prati sluc¢ajeve vjerske netrpeljivosti i mrznje, u toku godine je evidentiralo
jedan slucaj verbalnog napada na pravoslavnog svestenika i 10 slucajeva vandalizma protiv
vjerskih objekata (jedan katolicki, Sest muslimanskih 1 tri pravoslavna). Policija je lisila slobode
osumnjicene u dva slucaja i protiv njih podnijela krivi¢nu prijavu nadleznom tuziteljstvu; u jednom
sluaju su u martu na dzamiji u Prijedoru ispisani grafiti s antimuslimanskim porukama, a u
drugom slucaju su u mjesecu junu unistena Cetiri niSana u Zvorniku. Do kraja godine je istraga joS
uvijek bila u toku i optuZnice nisu bile podignute. MRV je izjavilo da vjeruje da je stvarni broj
slu¢ajeva puno veci, ali se veliki broj slucajeva ne prijavljuje zato Sto se pripadnici vjerskih
zajednica boje da bi prijavljivanjem mogli izazvati osvetu ili nove incidente.

U slucaju verbalnog napada na vjerskog sluzbenika, koji je evidentiralo MRV, pravoslavni
sveStenik Crkve sv. Vasilija Ostroskog u Blagaju, pored Mostara, izjavio je u augustu da mu je
jedan muskarac muslimanske vjeroispovijesti uputio prijetnje putem drustvenih mreza. Prema
Clanku u Srpska Times, taj muskarac je objavio na drustvenim mrezama da Srbi pravoslavci mogu
dolaziti u crkvu ,,do prvog diranja muslimana, poslije toga ima da se zapitaju da li da se pojavljuju
tu. Da se diraju muslimani u Gacku [u RS-u], a da vi dolazite bez problema? Ne ide.*

Ured za demokratske institucije i ljudska prava OSCE-a je izvijestio da je u 2018. godini primio
izvjeStaje o 17 sluCajeva pristranog postupanja usmjerenog protiv muslimana (u dva slu¢aja se
radilo o prijetnjama, a ostali incidenti su se odnosili na imovinu), 10 takvih slu¢ajeva protiv
kr§¢ana (u jednom slucaju se radilo o nasilju, a ostali incidenti su se odnosili na imovinu) i dva
slucaja protiv Jevreja (u oba slucaja incidenti protiv imovine). U jednom incidentu s elementima
nasilja, o kojem je izvijestila misija OSCE-a u zemlji, radilo se o napadu i vrijedanju jednog Srbina
u toku srpskog pravoslavnog praznika. Tom prilikom je zadobio tjelesne povrede. Medu
incidentima usmjerenim protiv pripadnika islamske vjeroispovijesti su hici ispaljeni na dzamiju,
krada i djela vandalizma pocinjena nad dzamijama, medu kojima su bacene svinjske iznutrice na
dzamiju, polomljena stakla i ispisivanje grafita. U dva antisemitska incidenta vandali su ispisali
grafite, medu njima 1 kukaste krstove, na vratima jevrejskog stana.

Pocetkom aprila, nakon §to je nekoliko napada prijavljeno MRV u relativno kratkom roku, MRV
je izdalo saopstenje u kojem je snazno osudilo incidente i izrazilo posebnu zabrinutost oko



zloupotrebe vjerskih simbola. MRV je izjavilo da je podiglo svijest u lokalnim vjerskim
zajednicama i svojim odborima o znacaju osude vjerski motiviranih napada, zbog Cega su se
lokalne vjerske zajednice samoinicijativno obavezale da ¢e osudivati sve vrste napada ¢im se

dogode.

U decembru 2018. godine su nepoznate osobe provalile u katolicku crkvu sv. Majke Terezije u
Vogos¢i pored Sarajeva i ostetile crkveni namjestaj. Lokalni odbor MRV-a je osudio taj incident.
Do kraja godine vlasti nisu identificirale osumnjic¢ene.

U jednom od tri slu¢aja usmjerena protiv lokaliteta Srpske pravoslavne crkve, u mjesecu julu su
odredene osobe provalile u pravoslavnu crkvu u selu Donje Vukovsko u opéini Kupres, slomile
stakla na prozorima i oStetile crkveni namjestaj.

U junu je jedan muskarac unistio niSane na muslimanskom groblju Kazanbasc¢a u Zvorniku. Dvije
sedmice nakon toga je policija u Zvorniku identificirala osumnji¢enog i podnijela krivi¢nu prijavu
Okruznom tuzilastvu u Bijeljini za skrnavljenje groba ili krivicno djelo protiv umrle osobe; do
kraja godine je istraga jos uvijek bila u toku.

Vije¢e muftija IZ nastavilo je uvjeravati neregistrirane dZzemate (paradzemate) koji okupljaju
pretezno sljedbenike salafizma i koji djeluju izvan struktura 1Z da prestanu odrzavati ono sto je
nazvalo ,,neodobrenim® vjerskim praksama i da se zvani¢no pripoje 1Z. 1Z je izvijestila da je u
toku godine postojao 21 aktivan paradzemat, kao i u 2018. godini, $to je manje u odnosu na 2016.
godinu u kojoj su 64 paradzemata bila aktivna.

MRYV je 1 dalje sponzor projekata u cilju unaprjedenja meduvjerskog dijaloga medu zenama i
mladima. U februaru je MRV organiziralo dvodnevnu konferenciju u Sarajevu na temu jacanja
medureligijskog dijaloga na lokalnom nivou u zemlji. U toku konferencije su pripadnici i aktivisti
iz 15 odbora MRV-a, medu njima i vjerski sluzbenici iz viSe gardova, predstavili svoje aktivnosti
1 projekte. Osam lokalnih odbora je potpisalo protokole o saradnji sa svojim op¢inama, a neke
op¢ine su pocele financijski podrzavati aktivnosti lokalnih odbora, medu njima i odredene
meduvjerske dogadaje u cilju povecanja uces¢a mladih. U jednoj takvoj aktivnosti su organizirane
zajednicke posjete katolickim, islamskim, jevrejskim i pravoslavnim bogomoljama od strane
vjerski mjesovitih grupa mladih iz sve Cetiri religije.

U novembru su, prema izvjeStaju Reutersa, Islamska i1 Jevrejska zajednica iz Sarajeva obiljezile
dvjestotu godiSnjicu ustanka sarajevskih muslimana u cilju spaSavanja desetak Jevreja iz tamnice
osmanskog drzavnika i od planiranog pogubljenja. Dogadaj je obiljeZen izlozZbom i konferencijom
na kojoj je opisan taj dogadaj i obiljezena petstota obljetnica, kako je navedeno, mirnog suZivota
izmedu muslimana i Jevreja u gradu, kao i medu Jevrejima, Srbima pravoslavcima i Hrvatima
katolicima. Reisu-l-ulema Husein ef. Kavazovi¢ je porucio: ,,Bosanski muslimani i bosanski
Jevreji su jedno tijelo “, dodavsi, ,,...obnavljamo nas$ zavjet da ¢emo i dalje biti dobre komsije koji
¢e voditi ra¢una jedni o drugima, kao §to smo ¢inili i u proslosti.“ U sklopu komemoracije je
restauriran nadgrobni spomenik Mose Rafaela Attiasa, jevrejskog historicara koji je zapisao pricu
0 ustanku, na Jevrejskom groblju u Sarajevu.



Mediji su izvijestili da je 4. maja AladZza dZamija u Foci, u istocnom dijelu zemlje, ponovo
otvorena za vjernike, nakon petogodiSnjih radova na njenoj ponovnoj izgradnji uz pomoé
medunarodnih i domac¢ih donatora. Nekoliko hiljada ljudi iz cijele zemlje je prisustvovalo
sveCanom otvaranju dzamije, koji je IZ opisala kao najveci dogadaj godine. 1992. godine su srpske
snage u potpunosti unistile dzamiju koja je sagradena 1549. godine 1 koja je uvrStena u kulturnu
bastinu zemlje, kao i na UNESCO-ovu listu svjetske bastine.

Dio IV. Politika i angaZzman Vlade SAD-a

Sluzbenici Ambasade su sa clanovima Predsjednistva, Ministarstvom sigurnosti i drugim
ministarstvima razgovarali i podcrtali potrebu za promoviranjem postivanja vjerske raznolikosti 1
jednakim postupanjem s vjerskim manjinama u skladu sa zakonom.

Sluzbenici Ambasade su odrzali brojne sastanke s predstavnicima katolicke, islamske, jevrejske i
pravoslavne zajednice i poglavarima zajednica. Ambasador je odrzao pojedinacne sastanke s
poglavarima tradicionalnih vjerskih zajednica i sluzbenici Ambasade su gostovali na dogadajima
proslave vjerskih praznika koje su priredile vjerske zajednice. Na tim dogadajima, medu kojima
su bili dogadaji u organizaciji vjerskih zajednica, kao i sastanci ¢iji je domacin bila Ambasada,
zvanicnici Ambasade su isticali znacaj medureligijskog dijaloga i postivanja vjerske raznolikosti i
apelirali su na vjerske zajednice da nastave poticati pomirenje i da osuduju netrpeljivost i govor
mrznje. Ambasada je naglasavala svoje poruke podrSke nakon takvih dogadaja i sastanaka na
raznim platformama drustvenih medija; medu objavama na Twitteru i Facebooku su i pozivi na
tolerantnost i znac¢aj medureligijskog dijaloga u BiH.

U toku godine, 140 ucenika svih Sest islamskih medresa u BiH sudjelovalo je u dvogodiSnjem
intenzivnom programu Kkoji financira americka vlada u okviru kojeg se okupljaju u¢enici i u¢enice
u mjesovite razrede po ugledu na SAD. U skolama koje sudjeluju u programu, nastavnici koriste
interaktivni pristup ucenju jezika, prema americkom modelu, i uenici se poticu da razviju nove
jezicke vjestine i promoviraju tolerantnost u svojim zajednicama. Program predstavlja dugotrajno
partnerstvo izmedu Ambasade, 1Z i Skola diljem BiH.

Ambasada je pomogla da se uspostavi i nastavila je podrzavati prvi zajednicki master program na
tri teoloska fakulteta, u oba entiteta BiH. Master program pod nazivom Medureligijske studije 1
izgradnja mira zajednicki je program kojeg izvode Katolicki bogoslovni fakultet, Fakultet
islamskih nauka (Univerziteta u Sarajevu) i Pravoslavni bogoslovski fakultet (dio Univerziteta u
Istocnom Sarajevu), a vodi ga zajednicko vije€e. Program je izraden 2018. godine u saradnji s
Ambasadom i stru¢njakom Fulbrightovog programa koji je bio u zemlji. Do kraja godine su
upisane dvije grupe studenata, svaka od oko 25 studenata.

Ambasada i dalje redovno odrzava kontakte s Medureligijskim vije¢em i financijski podrzava
njegove aktivnosti. U okviru saradnje je MRV sudjelovalo u aktivnostima poput posjeta
lokacijama na kojima su izvrSeni ratni zloCini, prisustvovanja okruglim stolovima na temu
pomirenja, sudjelovanje na dogadajima u sklopu Otvorenih vrata na kojima mladi posjecuju
bogomolje drugih vjera i ucesce u programu PRO Future ¢iji je cilj promovirati medureligijski
dijalog u BiH.



Americki ambasador bez portfelja za slobodu vjere u svijetu se sastao s vodstvom Medureligijskog
vije¢a u novembru kojom prilikom je s poglavarima vjerskih zajednica razgovarao o na¢inima na
koje Ambasada i Vlada mogu pomo¢i MRV-u i vjerskim zajednicama pojedina¢no da prevladaju
medusobne razlike. MRV i dalje sudjeluje u programima koje financira Vlada SAD-a u cilju
prevazilazenja etnickih 1 vjerskih podjela kroz dijalog medu vjerskim grupama u zemlji. U
februaru je pod pokroviteljstvom programa kojeg financira Vlada SAD-a MRV organiziralo
okrugli stol u Bugojnu koji je predstavljao prvi sastanak u cilju formiranja mreze vjernica iz
Opc¢ine Bugojno u sklopu Sire Mreze vjernica u Bosni 1 Hercegovini, meduvjerske mreze zena koja
se sastaje kako bi razgovarala o raznim pitanjima. Kroz okupljanje Zena iz svih religija, mreza
moze naglasiti slicnosti medu Zenama, a ne razlike.

Ambasador je odrzao govor na ceremoniji sve¢anog otvaranja historijske Aladza dzamije u Foci
4. maja. U svom obracanju, Ambasador je naveo da ljudi u Bosni i Hercegovini moraju skupa
djelovati kako bi osigurali da svi narodi i sve vjere imaju svoje pravedno mjesto ne samo u Fo¢i,
nego Sirom zemlje. Ambasada je iznosom od oko 128.000 USD doprinijela sredstvima kojima je
financirano nekoliko faza rekonstrukcije i obnove dzamije kao kulturne znamenitosti.

